
Qunnamtii Dhihoo ykn Saaxilamummaa COVID-19 
1 0 / 6 / 2 0 2 2  

Mallattoo ofirratti arguu guyyoota muraasa dursitanii, ykn matumaayyuu osoo mallattoo ofirratti hin argiin 
COVID-19 namoota birootti dabarsuu ni dandeessu. Nama COVID-19 n qabametti dhihenyaan yoo turte, atis 
qabamuu dandeessa, garuu of irratti beekuu dhiisuu malta. Dhukkuba COVID-19 n qabamtanii yoo jiraattan ykn 
talaallii isaallee fudhattan yoo ta’e, dhukkubicha kanneen birootti daddabarsuu ittisuuf tarkaanfiilee gorsaman 
fudhachuun barbaachisaadha. 

Namoonni haalota balaa ol’aanaa qaban keessatti dalagan erga saaxilamaniin booda tarkaanfiilee hordofuu qaban 
addatti qabaachuu malu. Sirreeffamoota gorsoota addaa armaan gadii ilaalaa. 

Mallattoolee yoo ofirratti argitan hanga danda’ametti battaluma ofirratti bartaniin, kanneen biroo irraa 
fagaadhaa (adda of baasaa), akkasumas battalatti 
(www.health.state.mn.us/diseases/coronavirus/testsites/index.html) qorannoo COVID-19 geggeessaa. Kunis 
namoota kana dura COVID-19n qabamanii turan ykn talaalaman dabalata. Dhukkubsattanii ykn Poozetiivii 
Taatan taanaan Odeeffannoo dabalataaf ilaalaa: COVID-19 
(www.health.state.mn.us/diseases/coronavirus/sick.html). 

Hiikkoowwan 
Tuttuqqaa dhihoo ykn saaxilamuu: Sa’a 24 keessatti yoo xiqqaate daqiiqaawwan 15f nama COVID-19n qabametti 
dhihaattan taanaan tuttuqqaa dhihoo gootan ykn COVID-19f saaxilamtan jechuudha. Haata’umalee, COVID-19 
tatamsa’uuf yeroo gabaabaa ykn dheeraa itti fudhachuu danda’a. 

 Wiirtuu CDC: Balaa Saaxilamuu Hubachuu (www.cdc.gov/coronavirus/2019-ncov/your-health/risks-
exposure.html) daawwachuun yeroo isin naannawaa nama COVID-19n qabamee turtaniin booda waantota 
tatamsa’iina COVID-19 irratti dhiibbaa qaban ilaalhisee odeeffannoo dabalataa argadhaa. 

 Walumaagalatti, hanguma nama COVID-19 ‘n qabame bira turtaniin, carraan COVID-19 isinitti darbuu dabalaa 
deema. Dubbiin kun keessumaa immoo tarkaanfilee tatamsa’ina dhukkubaa kanneen akka maaskii hin 
fayyadamne taanaan caalaamatti dhugaadha. Nama mallattoo qabu ykn nama COVID-19 ‘n qabame waliin 
jiraattu taanaan immoo carraan dhukkubichaaf saaxilamuu keessanii bal’aadha. Gosoonni sochii tokko tokkos 
carraa saaxilamuu keessanii ni dabalu, fakkeenyaaf kanneen akka iyyuu ykn sirbuu. 

Adda of baasuu: Yeroo COVID-19 n dhukkubsattan, mallattoo of irratti argitan ykn poozetiivii taatan kanneen 
biroo irraa fagaachuun mana keessa turuu. Kunis akka isin dhukkuba COVID-19 kanneen birootti hin dabarsine 
ittisuuf gargaara. 

Maaskii qulqullina ol’aanaa qabuu fi gita keessan ta’an: Haguugduun gita keesan ta’e kan funyaan, afaanii fi 
maddii keessanitti maxxanuun qaawwa hoomaallee hin hambisne jechuudha. Waa’ee haguugduuwwan qulqullina 
ol’aanaa qabanii beekuuf gara gosoota haguugduu 
(www.health.state.mn.us/diseases/coronavirus/facecover.html#type) daawwadhaa. 

Rakkoo ittisa farra alagaa: Namni sirna ittisa qaama alagaa dadhabaa qaba. Ittisa qaama alagaa jechuun haala 
qaamni keenya dhukkuboota itti ofirraa loludha. 

Erga nama COVID-19n qabametti saaxilamtaniin booda 

 

Mana keessattilee ta’uu, yeroo namoota biroo waliin taatanitti guyyoota 10 guutuuf maaskii gita keessan ta’e 
godhadhaa. Guyyaa nama COVID-19 ‘n qabame waliin tuttuqqaa gootan xumuraa irraa kaasee guyyoota 10 
Guyyaan tuttuqqaa xumuraa gootan akka guyyaa zeerootti lakkaawama. Guyyaan isin haguugduu afaanii 
godhachuu dhaabdan gaafa 11ffaati. 

Guyyaa nama COVID-19 ‘n qabame waliin tuttuqqaa dhihoo taasiftaniin booda guyyoota 10 guutuuf 
mallattoolee hordofaa. Mallattooleen dhaqna gubaa digirii faaraanaayitii 100.4 ykn isaa ol, qufaasisuu, dhukkubbii 
qoonqoo, ykn hanqina hargansuu fa’a dabalata. Guutummaa mallattoolee ilaalchisee gara wiirtuu CDC: 
Mallattoolee COVID-19 (www.cdc.gov/coronavirus/2019-ncov/symptoms-testing/symptoms.html) daawwadhaa. 

 Mallattoolee yoo ofirratti arguu eegaltan kanneen biroo irraa fagaachuun (adda of baasuun) hatattamaan 
qorannoo COVID-19 taasisaa. Yoo Bu’aan qorannoo keessanii Poozetiivii ta’e ykn Dhukkubsattan 
qajeelfamoota adda of baasuu akka armaan gadiitti hordofaa: COVID-19 
(www.health.state.mn.us/diseases/coronavirus/sick.html). Kunis osooma talaallii COVID-19 isaanii ol 
guddifatan ta’eellee, namoota guyyoota 90 darban keesssatti qorannoo COVID-19 poozetiivii ta'an dabalata. 

Yoo isiniif danda’ame, gaafa guyyaa 6ffaa qoratamaa. 
 Bu’aan qorannoo keessanii poozetiivii yoo ta’e, mana turuun (adda of baasuun) qajeelfamoota  

YooDhukkubsattan ykn Poozetiivii Taatan jedhu hordofaa: COVID-19. 

 Bu’aan qorannoo keessanii negetiivii yoo ta’e immoo mana keessattii fi namoota biroo waliin yeroo taatan 
haguugduu afaanii qulqullina ol’aanaa qabanii fi gita keessan ta’e godhachuu itti fufaa.  

 Dhimma Qorannoo COVID-19 odeeffannoo 
(www.health.state.mn.us/diseases/coronavirus/testsites/index.html) bal’aa qorannicha essaa akka argattanii 
fi gosoonni qorannoo akkamii akka jiran beekuuf geessituu kana ilaalaa. 

Wantoota dhabamsiisuu qabdan 
 Namoota sirna ittisa qaamaa dadhabaa qaban ykn soda hedduu dhukkubsachuu qaban akkasumas 

sirreeffamoota namoonni haala yaaddessaarra jiran keessa tursiifaman, kanneen akka wiirtuulee kunuunsa 
yeroo-dheeraa irraa fagaadhaa. Kana gochuun kan hin danda’aamne yoo ta’e, of eeggannoolee dabalataa 
fudhachuun mataa keessanii fi kanneen biroo dhukkuba irraa eegaa 
(www.health.state.mn.us/diseases/coronavirus/prevention.html). Waa’ee namoota haala yaaddessaa irra 
jiranii odeeffannoo dabalataaf, wiirtuu CDC: Namoota Rakkoolee Fayyaa Qaban 

(www.cdc.gov/coronavirus/2019-ncov/need-extra-precautions/people-with-medical-conditions.html) ilaalaa 
jedhu ilaalaa. 

 Imala hin godhiinaa. Imaluun yoo dirqama ta’e, haguugduu afaanii qulqullina ol’aanaa fi gita keessan ta’e 
godhadhaa. 

 Bakkeewwan haguugduu afaanii itti ofirraa baasuun dirqama isinitti ta’u irraa fagaadhaa (fkn jiimii, manneen 
nyaataa) fa’a. 

Haalawwan ykn ilaalachota addaa 
Namoota haguugduu afaanii godhachuu hin dandeenyeef 

 
Namoota umuriin isaanii waggaa 2 fi isaa gadii, namoota miidhama qaamaa qaban ykn namoonni rakkoo fayyaa 
qaban haguugduu afaanii akka godhatan hin jajjabeeffaman. Namni haguugduu afaanii godhachuu hin dandeenye 
COVID-19 ‘f yoo saaxilame, tarkaanfiiwwan jajjabeeffaman kanneen gadii hordofaa, gaafa guyyaa 6ffaa 
qoratamuu (mallatoo of irratti arginaan battalumatti qoratamuu), akkasumas kanneen birootti akka hin dabarreef 
tarkaanfiiwwan dabalataa, kanneen akka sirna ventileeshinii guddisuu fi kanneen biroo irraa fagaachuu fa’a 
dabalata. Namoota qaamni isaanii rakkoo dhukkuba ittisuu qaban (sirna ittisa qaamaa dadhabaa qaban) ykn 
yaaddoo hedduu dhukkubsachuu qaban akkasumas walitti qabama ykn naannoo jireenya namoota haala 
yaaddessaa keessa jiranii, kanneen akka wiirtuulee kunuunsa yeroo-dheeraa irraa of qusachuu hin dagatiinaa. 

Guyyoota 30n darban keessatti namoota COVID-19 ‘n qabaman 

 
Guyyoota 30n darban keessatti COVID-19 ‘n qabamtanii beektu taanaan, yoo mallattoo of irratti argitan malee 
qoratamuun dirqama miti. Kana jechuun, yoo mallattoo of irratti argitan malee gaafa guyyaa 6ffaa qoratamuuf hin 
dirqamtan jechuudha. Mallattoo yoo ofirratti argitan, gara Yoo Dhukkubsattan ykn Poozetiivii Taatan: COVID-19 
(www.health.state.mn.us/diseases/coronavirus/sick.html) jedhu ilaalaa. Waa’ee namoota kana dura COVID-19n 
qabamanii odeeffannoo dabalataa yoo barbaaddan, wiirtuu CDC: Qorannoo COVID-19 filachuun 
(www.cdc.gov/coronavirus/2019-ncov/symptoms-testing/testing.html#choosing-a-test) ilaalaa. 

Mana keessan keessaa namni tokko COVID-19n yoo qabame 

Nama COVID-19 ‘n qabame waliin kan jiraattan taanaan, hanga yeroon adda of baasuu isaa xumuramutti 
haguugduu afaanii qulqullina ol’aanaa fi gita keessan ta’e godhadhaa. Guyyaan adda of baasuu nama 
dhukkubsatee xumuramee iyyuu guyyoota dabalataa 10f haguugduu afaanii uffachuu itti fufaa. Guyyaa adda of 
baasuu isaanii isa xumuraa akka guyyaa jalqabaa ykn zeerootti lakkaa’aa. Haguugduuwwan afaanii godhachuu, 
mallattoolee hordofuu, qoratamuu fi namoota yaaddoo hedduu dhukkubsachuu qaban irraa fagaachuu ilaalchisee 
qajeelfamoota armaan olii hordofaa. 

Qajeelfama ilaalchisee odeeffannoo dabalataaf, wiirtuu CDC: Yoo COVID-19 f Saaxilamtan Maal gochuu Qabdu 
jedhu (www.cdc.gov/coronavirus/2019-ncov/your-health/if-you-were-exposed.html) ilaalaa. 

Qajeelfamoota addaa sirreessuu 
Qajeelfamoonni kunneen sirreeffamoota yaaddoo ol’aanaa qaban irratti raawwatamiinsa hin qabaatan. Waa’ee 
saaxilamummaa sirreeffamoota kunuunsa fayyaa keessaa ykn sirreeffamoota gareewwan yaaddoo ol’aanaarra 
jiran(waldaalee amantaa) ilaalchisee qajeelfamoota: 

 Namoonni wiirtuulee tajaajila fayyaa keessa ykn tajaajilan ykn wiirtuulee kunuunsa yeroo-dheeraa keessa
jiraatan ykn hojjetanii fi COVID-19 ‘f saaxilaman Qajeelfamoota Adda Ofbaasuu fi Kophaa turuu Hojjettoota
Tajaajila Fayyaa (www.health.state.mn.us/diseases/coronavirus/hcp/exposure.html) hordofaa.

 Namoonni gareen wiirtuulee kunuunsa keessa gareen jiraatan ykn hojjetan, kanneen akka wiirtuulee buufata
mana dhabeeyyii ykn wiirtuulee ugguraa ykn manneen hidhaa keessa gareen jiraatan ykn hojjetan, yoo
COVID-19 ‘f saaxilaman Sirreeffamoota Walitti qabamaa fi Wiirtuulee Kunuunsaa jedhu: COVID-19
(www.health.state.mn.us/diseases/coronavirus/communities.html) hordofuu qabu.

 Wiirtuuleen, Daldalli, ykn sirreeffamoonni dhuunfaa hundinuu yoo xiqqaate, qajeelfamoota Waajjira dhimma
Fayyaa Minesootaa fi CDC hordofuu qabu. Dabalataanis namoota COVID-19n qabaman bira yeroo turanitti
yeroo addatti of baasuun mana keessa turuu ykn yeroo haguugduu afaanii godhachuu dheeraa filachuu
dandeessu.

Minnesota Department of Health | health.mn.gov | 651-201-5000 
625 Robert Street North PO Box 64975, St. Paul, MN 55164-0975 

Foormaatii filattan gaafachuuf geessituu Kanaan health.communications@state.mn.us qunnamaa. (Oromo) 

